
Daar is 'n verskeidenheid van programme wat in onderrig en vir Voortrekkerwerk gebruik kan word.
Padlet is so 'n program. Dit is so dat tegnologie hier is om te bly. Tegnologie sal nooit 'n spanoffisier
vervang nie, maar kan as hulpmiddel deur 'n offisier gebruik word. Navorsing het bewys dat tegnologie

maak dat kinders meer betrokke is. Die belangrikste is egter dat jou span iets moet leer.

Onderwerp: Voortrekkerwerk

— @ Stappe N

Wat is Padlet?

'n Gewilde aanbiedingsmetode is “Post-it”’-nota-tegniek. Jy vra 'n vraag en deelnemers skryf hulle gedagtes
op papiertjies neer. Die papiertjies word dan op 'n muur geplak. Dan volg gewoonlik 'n bespreking. Die
aanbieder kan die papiertjies groepeer of volgens sekere temas rangskik.

Padlet werk op dieselfde beginsel, dit is net elektronies. Die aanbieder skep ‘'n muur waarop notas “geplak”
kan word. Dit kan enige iets wees byvoorbeeld: Wat is die eienskappe van goeie leiers? Wat is die vyf
belangrikste items wat jy moet inpak as jy op ‘'n kamp gaan? Daar is verskeidenheid agtergronde om van
te kies. Jy kan ook kies hoe jy die notas geplak wil hé. Spanlede kan anoniem bydraes maak of hulle naam
byvoeg. Padlet is toeganklik vanaf 'n selfoon, tablet of rekenaar.

Die voordeel van hierdie aanbiedingsmetode is dat spanlede aktief in die leerproses betrokke is. Ons noem
dit aktiewe leer, wat baie belangrik is vir leer.

Hoe word toegang verkry? ‘'n QR-kode of ’n skakel (/ink) na die “muur” word geskep. Om deel te neem,
klik die gebruiker op die +-teken of dubbelklik op die bord, 'n blokkie word bygevoeg en teks kan bygevoeg
word. ‘n Prentjie kan ook opgelaai word. Dit is nie nodig dat kinders registreer op die webtuiste nie. Jy as
spanoffisier moet registreer (padlet.com).

Padlet is verniet, vir jou eerste drie borde ® wat jy skep, daarna moet jy ‘'n maandelikse subskripsiefooi

betaal of jaarliks aansluit. Dit is die nadeel. As mens dit begin gebruik, besef jy die moontlikhede. Julle
kommando kan dalk besluit om as kommando te registreer. Die rekening word aan 'n e-posadres gekoppel.

Waarvoor kan jy dit gebruik?

Daar is baie idees:

e Breinstorm, idees genereer, opinies en menings. Die spanoffisier kan byvoorbeeld 'n standpunt
maak en elke spanlid moet 'n idee gee of bydrae maak.

e Omvrae te vra. Jy is dalk besig met 'n aanbieding en sé dat spanlede solank die vrae wat hulle het
op die Vrae-bord plaas.

e Om léers of enige inligting op te laai. Jy kan byvoorbeeld vir elke spanlid 'n bord skep waar hulle al
hulle portefeulje-opdragte moet oplaai. Foto’s of video’s kan ook opgelaai word.

e Vrae aandie einde van 'n spanbyeenkoms. Skryf twee dinge wat jy vandag geleer het, neer. Watter
vrae het jy oor dit wat ons vandag gedoen het? Wat is die sleutelidees van vandag se aanbieding?

e \Verjaarsdagwense, boodskappe of enige kommunikasie. ‘'n Spanlid kan verjaar. Vra vir spanlede
om 'n boodskap te plaas.

e Virspeletjies bv. plaas drie feite oor jouself, twee waarhede en een leuen. Spanlede moet dan raai
watter een is die leuen.

e Voorkennis. Bepaal wat jou spanlede oor 'n sekere onderwerp weet.

e Inpaklysie vir ‘'n kamp of saambringlysie vir 'n uitstappie.

Jy as spanoffisier sal die lys kan aanvul.

https://cutt.ly/pybS6kM

